
Қазақстан Республикасының энергетика саласында 
жұмылдыру дайындығын мониторингтеудің цифрлық жүйесін 
қалыптастыру
Н.С. Қалауов, Е.Ж. Қошқаров 
Қазақстан Республикасы Энергетика министрлігі, Астана қаласы, Қазақстан

АННОТАЦИЯ
Бұл мақалада Қазақстан Республикасының энергетика саласында жұмылдыру дайындығын мо-
ниторингтеудің цифрлық жүйесін қалыптастырудың теориялық және қолданбалы аспектілері қа-
растырылады. Зерттеу энергетикалық қауіпсіздікті қамтамасыз ету жағдайында цифрлық транс-
формацияның рөлін, сондай-ақ салалық ақпараттық жүйелердің қазіргі архитектурасын талдауға 
негізделген. Энергетика секторындағы қолданыстағы цифрлық платформалар мен интеграциялық 
шешімдер қарастырылып, олардың негізінен өндірістік және әкімшілік процестерді автоматтанды-
руға бағытталғаны, ал жұмылдыру дайындығын кешенді бағалау функцияларының жеткіліксіз да-
мығаны анықталды.
Зерттеу барысында Қазақстан Республикасының отын-энергетика кешеніндегі Ахуалдық-талда-
малық орталықтың қызметі, сондай-ақ «ҚазМұнайГаз» ҰК АҚ, «QazaqGaz» ҰК АҚ, «KEGOC» АҚ, 
«Самұрық-Энерго» АҚ сияқты ірі ұйымдардың цифрлық инфрақұрылымы талданды. Сонымен қа-
тар, халықаралық тәжірибе (IEA, UNECE) негізінде энергетикалық қауіпсіздікті цифрландырудың 
заманауи үрдістері қарастырылды. Эмпирикалық бөлімде жүргізілген сауалнама нәтижелері сала-
дағы цифрландыру деңгейі мен басқарушылық тиімділіктің орташа деңгейде екенін көрсетті.
Зерттеу нәтижесінде жұмылдыру дайындығын нақты уақыт режимінде мониторингтеуге мүмкіндік 
беретін үш деңгейлі интеграцияланған цифрлық платформа моделі ұсынылды. Бұл модель Big 
Data, жасанды интеллект және болжамдық аналитика технологияларына негізделген. Қорытын-
дысында энергетикалық қауіпсіздікті күшейту үшін бірыңғай цифрлық мониторинг жүйесін енгізу 
және ведомствоаралық деректер интеграциясын дамыту қажеттілігі негізделді.
Негізгі сөздер: энергетикалық қауіпсіздік, жұмылдыру дайындығы, цифрландыру, мониторинг 
жүйесі, деректерге негізделген басқару, Big Data, жасанды интеллект, ахуалдық орталық, 
энергетикалық инфрақұрылым, дағдарыстық басқару.

Научный обзор 

Формирование цифровой системы мониторинга 
мобилизационной готовности в энергетической сфере 
Республики Казахстан
Н.С. Калауов, Е.Ж. Кошқаров
Министерство энергетики, г. Астана, Казахстан 

АННОТАЦИЯ
В данной статье рассматриваются теоретические и прикладные аспекты формирования цифровой 
системы мониторинга мобилизационной готовности в энергетической сфере Республики 
Казахстан. Исследование основано на анализе роли цифровой трансформации в обеспечении 
энергетической безопасности, а  также  текущей архитектуры отраслевых информационных 
систем. Установлено, что существующие цифровые платформы в энергетике в  основном 
ориентированы на автоматизацию производственных и административных процессов, в то время 
как функции комплексной оценки мобилизационной готовности развиты недостаточно.
В ходе исследования проанализирована деятельность Ситуационно-аналитического центра 
топливно-энергетического комплекса Республики Казахстан, а также цифровая инфраструктура 
таких ключевых компаний, как АО  НК  «КазМунайГаз», АО  НК  «QazaqGaz», АО «KEGOC», 
АО  «Самрук-Энерго». Дополнительно рассмотрены современные международные практики 
цифровизации энергетической безопасности (IEA, UNECE). Результаты эмпирического 
исследования, основанные на опросе, показали средний уровень цифровизации 
и управленческой эффективности в отрасли.
В результате предложена трехуровневая интегрированная цифровая платформа для мониторинга 
мобилизационной готовности в режиме реального времени. Модель основана на технологиях Big 
Data, искусственного интеллекта и прогнозной аналитики. Обоснована необходимость внедрения 
единой цифровой системы мониторинга и усиления межведомственной интеграции данных 
для повышения энергетической безопасности.
Ключевые слова: энергетическая безопасность, мобилизационная готовность, 
цифровизация, система мониторинга, управление на основе данных, Big Data, искусственный 
интеллект, ситуационный центр, энергетическая инфраструктура, кризисное управление. 

Review article

Formation of a Digital Monitoring System 
for Mobilization Readiness in the Energy Sector 
of the Republic of Kazakhstan
Nurgauzhan S. Kalauov, Yerzhan Zh. Koshkarov
KMG Engineering, Astana, Kazakhstan 

ABSTRACT
This article examines the theoretical and applied aspects of formation a digital monitoring system 
for mobilization readiness in the energy sector of the Republic of Kazakhstan. The study is based 
on an analysis of the role of digital transformation in ensuring energy security, as well as the current 
architecture of sectoral information systems. It was established that existing digital platforms 
in  the  energy sector are primarily focused on automating production and  administrative processes, 
while comprehensive mobilization readiness assessment functions remain insufficiently developed.
The study analyzes the activities of the Situational and Analytical Center of the Fuel and Energy 
Complex of  the Republic Kazakhstan, as well as the digital infrastructure of key companies such 
as  NC KazMunayGas JSC, NC QazaqGaz JSC, KEGOC JSC, and Samruk Energy JSC. In addition, 
international best practices in digitalization of energy security (IEA, UNECE) are reviewed. The empirical 
results based on a survey indicate a medium level of  digitalization and managerial efficiency 
in the sector.
As a result, a three-tier integrated digital platform for real-time monitoring of mobilization readiness 
is proposed. The model is based on Big Data, artificial intelligence, and predictive analytics. The study 
substantiates the need for a unified digital monitoring system and enhanced interagency data integration 
to enhance energy security.
Keywords: energy security; mobilization readiness; digitalization; monitoring system; data-
driven management; Big  Data; artificial intelligence; situational center; energy infrastructure; crisis 
management.

ҒЫЛЫМИ ШОЛУЛАР	 Том 8, № 3 (2026)        Қазақстанның мұнай-газ саласының хабаршысы

Кіріспе
«Қазақстан–2050» Стратегиясында XXI ға-

сырдың жаһандық дамуына әсер ететін негізгі 
он сын-қатер айқындалып, олардың ішінде энер-
гетикалық қауіпсіздік мәселесіне ерекше мән 
берілген1  . Қазақстан көмірсутегі ресурстарының 
елеулі қорына ие мемлекет ретінде жаһандық 
энергетикалық нарықта стратегиялық маңызға 
ие  және халықаралық энергетикалық жүйенің 
маңызды қатысушысы болып табылады.

Қазіргі кезеңде геосаяси тұрақсыздықтың 
күшеюі, энергия ресурстарына сұраныс құрылы-
мының өзгеруі және жеткізу тізбектерінің бұзылуы 
энергетикалық қауіпсіздікті ұлттық қауіпсіздік-
тің негізгі құрамдас бөлігі ретінде қарастыру 
қажеттілігін арттырады. Энергетикалық ин-
фрақұрылымның тұрақтылығы қазіргі жағдайда 
тек экономикалық фактор емес, сонымен қатар 
ұлттық қауіпсіздіктің маңызды элементіне ай-
налып отыр, себебі энергиямен жабдықтаудағы 
үзілістер әлеуметтік тұрақтылыққа өнеркәсіптік 
өндіріс пен мемлекеттік басқару жүйелеріне тіке-
лей әсер етеді. 

Қазақстан Республикасында (бұдан әрі – ҚР) 
энергетика саласындағы дағдарыстық жағдай-
ларды басқару және отын-энергетикалық кешен-
нің тұрақтылығын қамтамасыз ету функциялары  
ҚР Энергетика министрлігіне (бұдан әрі – ЭМ) 
қарасты «Ахуалдық-талдамалық орталығы» ак-
ционерлік қоғамы (бұдан әрі – АТО  АҚ) арқылы 
жүзеге асырылады. Орталық қазіргі уақытта ор-
талық жылыту маусымына дайындықты мони-
торингтеу, мұнай мен сұйытылған газ жеткізілім-
дерін басқару, сондай-ақ жағдайлық-талдамалық 
дешбордтарды пайдалану арқылы саланың аху-
алын бақылау қызметтерін атқарады. Алайда 
ахуалдық-талдамалық орталықпен тығыз жұмыс 
жасайтын негізгі салалық «ҚазМұнайГаз» ҰК АҚ, 
«QazaqGaz» ҰК АҚ, «KEGOC» АҚ және «Samruk 
Energy»  АҚ сияқты ұйымдардың цифрлық жүй-
елері орталықпен ішінара интеграцияланған. 
Әсіресе жұмылдыру контексінде ұйымдардың 
барлығында бірдей цифрлық басқару, монито-
рингтеу, дағдарыс кезеңінде іс-қимыл жүргізу 
процестері толық шешім таппаған және жұ-
мылдыру дайындығын бағалаудың бірыңғай 
цифрландырылған жүйесі қалыптаспаған. Осы 
тұрғыда ұйымдардың цифрлық жүйесін уәкілетті 
мемлекеттік органның орталығымен интеграци-
ялау, байланыс арналарын бір жүйде үйлестіру, 
әсіресе жасанды интеллект (ЖИ) мүмкіндіктерін 
пайдалану мәселесінің өзектілігін көрсетеді [1].

Биоәртүрлілікті автоматтандырылған баға-
лау және экожүйе тұрақтылығын мониторингтеу 
жөнінде зерттеу жүргізген бірқатар отандық зерт-

1	 «Қазақстан-2050» Стратегиясы қалыптасқан мемлекеттің жаңа саяси бағыты. Қазақстан Республикасының Прези-
денті - елбасы Н.Ә. Назарбаевтың Қазақстан халқына Жолдауы, Астана қ., 2012 жылғы 14 желтоқсан.
2	 Машиналық оқыту (МО) – ЖИ және информатиканың үлкен көлемдегі деректерді жинап, алгоритмдерді пайдалана 
отырып машинаның адам миы сияқты үйренуіне көмектесетін саласы. 
3	 ACAPS (бастапқыда – Assessment Capacities Project) – 2009  ж. құрылған тәуелсіз коммерциялық емес ұйым. 
Ол дағдарыстар, апаттар және төтенше жағдайлар кезінде шешім қабылдауға көмектесу үшін гуманитарлық қажет-
тіліктерге тәуелсіз талдау, деректер мен әдістемелік құралдар ұсынуға маманданған.

теушілер ЖИ мен машиналық оқыту (МО)2 әді-
стерінің тиімділігін растайды. Олардың пікірінше, 
ЖИ мен МО тәуекелдерді болжауды жақсартады 
және дәстүрлі әдістермен салыстырғанда жоғары 
дәлдікті, жылдам өңдеуді және жақсы ауқымдалу-
ды қамтамасыз етеді [2].

Осыған байланысты энергетика сала
сындағы негізгі ғылыми проблема жұмылдыру 
дайындығын нақты уақыт режимінде бағалау, 
мониторингтеу және басқарушылық шешім 
қабылдауды қолдауға арналған бірыңғай цифр
лық жүйенің шектеулігімен сипатталады. Қол
даныстағы ақпараттық жүйелер өндірістік 
және  операциялық міндеттерді шешуге, бейбіт 
кезеңде апаттарды мониторингтеуге бағыт
талғанымен, олардың функционалдық мүм
кіндіктері жұмылдыру ресурстарын басқару 
міндеттерін толық қамтымайды.

Зерттеу аясына кіретін мәселелер халық
аралық ұйымдардың есептері мен жекелеген 
ғалымдардың зерттеулерінде кеңінен қарас
тырылған. Атап айтқанда, Біріккен Ұлттары 
Ұйымының Еуропалық экономикалық комиссия 
(UNECE, ағыл. The United Nations Economic Com
mission for Europe) есептерінде цифрлық транс
формация  [3], АСАРS3 есептерінде энергетика 
саласындағы киберқауіпсіздік мәселелері ке
ңінен қаралған  [4]. К.  Афанасьев, М.  Бохорко, 
О.  Безпарточна, М.  Безпарточный сынды зерт
теушілер әскери жағдайдағы энергетикалық 
қауіпсіздікті басқару [5], индонезия зерттеушілері 
цифрлық трансформациялаудағы Қытай тәжіри
бесін талдаған [6]. 

Энергетикалық қауіпсіздік мәселелері отан-
дық зерттеушілер Л.М.  Иватова, Н.Т.  Уранхаев, 
Г.  Аргынбаева, А.К.  Кукеев, Л.И.  Мергалиева 
және  басқалардың еңбектерінде қамтылған. 
Бұл авторлар негізінен энергетикалық қауіпсіздік-
тің экономикалық, құқықтық, технологиялық 
аспектілерін қамтып, саланың орнықтылығын 
қамтамасыз ету тетіктерін негіздеген. Аталған 
зерттеулерді талдау энергетикалық қауіпсіздік, 
цифрлық трансформация және дағдарыстық 
басқару мәселелерінің жеткілікті деңгейде зерт-
телгенін көрсетеді. Алайда қарастырылған зерт-
теулерде энергетика саласының жұмылдыру 
дайындығын цифрлық мониторингтеу мәселесі 
дербес ғылыми зерттеу объектісі ретінде қара-
стырылмаған.

Дегенмен, энергетикалық қауіпсіздік пен 
цифрлық трансформация мәселелеріне арналған 
ғылыми еңбектердің едәуір санына қарамастан, 
энергетика саласындағы жұмылдыру дайын-
дығын нақты уақыт режимінде мониторингтеуге 
арналған интеграцияланған цифрлық жүйелерді 

https://adilet.zan.kz/kaz/docs/K1200002050
https://adilet.zan.kz/kaz/docs/K1200002050
https://simple.wikipedia.org/wiki/Machine_learning
https://www.acaps.org/

қалыптастырудың теориялық және әдіснама-
лық негіздері жеткілікті деңгейде зерттелмеген. 
Бұл  зерттеу бағытындағы ғылыми олқылықтың 
сақталып отырғанын көрсетеді.

Зерттеу нәтижелері көрсеткендей ҚР-дағы 
жұмылдыру дайындығы жүйесі негізінен дәстүр-
лі тәсілдерге сүйенеді және бірқатар институ-
ционалдық және технологиялық шектеулермен 
сипатталады. Атап айтқанда, деректерді жинау 
мен өңдеудің фрагментациясы, ақпараттық жүйе-
лердің жеткіліксіз интеграциясы және нақты уақыт 
режимінде мониторинг пен автоматтандырыл
ған шешім қабылдау тетіктерінің жеткіліксіздігі, 
жұмылдыру дайындығын бағалаудың бірыңғай 
цифрландырылған жүйесінің болмауы дағдарыс 
кезеңінде басқарушылық шешімдердің жеделдігі 
мен дәлдігіне кері әсер етуі ықтимал.

Халықаралық тәжіриебе көрсеткендей, 
энергетикалық қауіпсіздік саласында цифрлық 
мониторинг және модельдеу жүйелерін қолдану 
дағдарыстық тәуекелдерді алдын ала анықтауға 
және инфрақұрылымның орнықтылығын артты-
руға мүмкіндік береді. Мұндай жүйелер нақты 
уақыт режимінде деректерді өңдеу, тәуекелдерді 
болжау және ресурстар балансын басқару функ-
цияларын қамтиды.

ҚР үшін энергетика саласы экономиканың 
базалық секторларының бірі болып табылады 
және оның тұрақты қызметі ұлттық қауіпсіздікпен 
тікелей байланысты. Сондықтан энергетикалық 
жүйенің жұмылдыру дайындығын бағалау, басқа-
ру және үздіксіз мониторингтеу ғылыми және 
практикалық тұрғыдан маңызды міндет болып 
саналады. Бұл міндеттерді шешу энергетика са-
ласын жұмылдыру контексінде цифрлық транс-
формациялау арқылы жүзеге асырылуы мүмкін. 
Цифрлық шешімдер сала объектілерінің дағда-
рыстық жағдайларында үйлесімді және  жедел 
жұмыс істеуін қамтамасыз етіп, бейбіт кезеңде 
тиімді мониторинг пен талдауға мүмкіндік бе-
реді.

Материалдар мен әдістер
Бұл зерттеу Қазақстан Республикасының 

энергетика саласындағы жұмылдыру дайын-
дығын мониторингтеудің интеграцияланған циф-
рлық жүйесін қалыптастырудың теориялық негіз-
дерін әзірлеуге және оны жетілдіруге бағытталған 
практикалық ұсыныстар ұсынуға негізделген. 
Жұмыс барысында жұмылдыру дайындығы мен 
энергетикалық қауіпсіздік саласындағы цифрлық 
жүйелердің теориялық негіздері жан-жақты зерт-
теліп, халықаралық тәжірибеге талдау жасалды, 
сондай-ақ қолданыстағы жұмылдыру дайындығы 
мониторингі жүйесінің қазіргі жай-күйі жан-жақты 
қарастырылды.

Зерттеудің негізгі объектісі ретінде ҚР энер-
гетика саласының жұмылдыру дайындығын қам
тамасыз ету жүйесі таңдалды, ал пәні болып 
энергетика саласының жұмылдыру дайындығын 
мониторингтеуге арналған цифрлық басқару 

ақпараттық-талдамалық механизмдері айқын-
далды.

Аталмыш еңбектің ғылыми жаңалығы мына-
дай бағыттармен сипатталады:
•	 энергетика саласының жұмылдыру дайын-
дығын бағалауға арналған көрсеткіштер жүйесі 
негізінде интеграцияланған цифрлық мониторинг 
моделі ұсынылды;
•	 мемлекеттік органдар мен энергетикалық 
кәсіпорындардың ақпараттық ресурстарын бірік-
тіруге мүмкіндік беретін цифрлық өзара іс-қимыл 
архитектурасы әзірленді;
•	 нақты уақыт режимінде мониторинг жүргізу 
мен тәуекелдерді болжауды қамтамасыз ететін 
функционалдық құрылым қалыптастырылды.

Ғылыми ізденістің негізгі гипотезасы ретін-
де энергетика саласының жұмылдыру дайын-
дығын мониторингтеудің бірыңғай цифрлық 
жүйесін енгізу басқарушылық шешімдердің 
жеделдігін едәуір арттырып, дағдарыстық жағ
дайларда энергетикалық инфрақұрылымның 
тұрақтылығын қамтамасыз ету тиімділігін жо
ғарылатады деген тұжырым негізге алынды. 
Қойылған міндеттерді шешу барысында жүй-
елік талдау, салыстырмалы талдау, институ
ционалдық талдау, сараптамалық бағалау  
және  контент-талдау сынды ғылыми әдістер 
қолданылды.

Нәтижелер және талқылау

Энергетика саласындағы жұмылдыру 
дайындығын цифрландырудың теориялық 
және институционалдық алғышарттары

Энергетика саласы ұлттық экономикалар-
дың орнықты дамуын қамтамасыз ететін стра-
тегиялық секторлардың бірі болып табылады. 
Оның  тұрақты қызметі экономикалық өсімге, 
өнеркәсіптік өндірістің үздіксіздігіне және мемле-
кеттің ұлттық қауіпсіздік деңгейіне тікелей ықпал 
етеді. Қаржылық және экономикалық дағдары-
стар энергетикалық қауіпсіздікке тікелей әсер 
ететін негізгі тәуекелдер ретінде қарастырыла-
ды. Энергия ресурстары экономиканың «қан 
тамыры» ретінде сипатталып, олардың үздіксіз 
жеткізілуі барлық салалардың тұрақты жұмыс 
істеуінің негізін құрайды. Осы себепті ҚР-нда 
энергетика саласының стратегиялық маңызы 
мемлекеттің бағдарламалық құжаттарда айқын 
бекітілген.

«Қазақстан-2050» Стратегиясында энерге-
тикалық қауіпсіздікті қамтамасыз ету мақсатында 
ұзақ мерзімді перспективада көмірсутегі ресур-
старының стратегиялық резервін қалыптасты-
ру қажеттілігі көрсетілген  [1]. Бұл резерв елдің 
энергетикалық тұрақтылығын арттырып, ықтимал 
дағдарыстар жағдайында қауіпсіздік тетігі ретінде 
қызмет етеді.

Энергетикалық қауіпсіздік ұлттық қауіпсіздік 
жүйесінің маңызды құрамдас бөлігі болып табы-
лады. «Қазақстан Республикасының ұлттық қа-

уіпсіздік туралы» заңда ықтимал қауіп-қатер-
лерді уақытылы анықтау, болжау, талдау және 
алдын алу міндеттері бекітілген4. Қазіргі кезеңде 
бұл міндеттерді тиімді іске асырудың негізгі құра-
лы ретінде цифрлық технологиялар қарастыры-
лады. Осыған байланысты энергетикалық ре-
сурстардың жай-күйін, стратегиялық қорлардың 
көлемін және инфрақұрылым объектілерінің дай-
ындық деңгейін нақты уақыт режимінде бақыла-
уға мүмкіндік беретін цифрлық мониторинг жүйе-
лерін енгізу өзекті міндетке айналуда.

Мемлекет басшысы Қ.  Тоқаевтың 2025  ж. 
ЖИ дәуіріндегі Қазақстан алдында тұрған міндет-
терге арнаған Жолдауында Қазақстанды үш жыл 
ішінде толық цифрлық мемлекетке айналдыру 
міндеті қойылған5. Осы бағытта энергетика сала-
сын цифрландыру және  деректерге негізделген 
басқару жүйелерін енгізу стратегиялық басымдық 
ретінде айқындалған. 

ҚР-ның мұнай өңдеу саласын дамыту тұжы-
рымдамасында (2025–2040  ж.ж.) активтерді 
басқардың цифрлық жүйелерін енгізу, жабдықтар-
дың жай-күйін онлайн мониторингтеу және тәуе-
келге негізделген басқару тәсілдерін дамыту көз-
делген. Бұл өнеркәсіптік қауіпсіздікті арттыруға 
және цифрлық инфрақұрылымның сенімділігін 
қамтамасыз етуге бағытталған. Алайда көрсетіл-
ген шаралар негізінен өндірістік активтерді басқа-
руға бағытталған және жұмылдыру дайындығы 
көрсеткіштерін мониторингтеу мәселелерін толық 
қамтымайды.

Халықаралық тәжірибеде стратегиялық 
резервтерді қалыптастыру және  оларды мони-
торингтеу нақты регламенттелген. Мысалы, Ұлы-
британияның DECC6 құжаты төтенше жағдайлар-
да пайдалану үшін 22  күндік мұнай мен мұнай 
өнімдерінің стратегиялық қорын қалыптастыру-
ды қарастырады  [7], Еуропалық Одақтың негізгі 
директивасында ЕО мүше мемлекеттеріне ор-
таша тәуліктік таза импорттың 90  күніне неме-
се ішкі тұтынудың 61  күніне баламалы деңгей-
де ең аз мұнай қорын сақтауды міндеттейді  [8]. 
Ал Халықаралық Энергетикалық Агенттік (IEA 
(ағыл. The  International Energy Agency) / АҚШ 
стандарттары) бойынша АҚШ пен IEA басқа 
да мүше елдері үшін мұнай жеткізудегі дағдары-
старға қарсы тұру мақсатында кемінде 90 күндік 
таза мұнай импорты көлемінде төтенше резерв 
қорын ұстауы тиіс  [9]. Бұл халықаралық тәжіри-
бе мен көрсеткіштер Қазақстан Республикасы 
үшін де энергетикалық қауіпсіздікті қамтамасыз 
ету мақсатында стратегиялық қорларды басқару 
мен цифрлық бақылау жүйесін жетілдіру қажетті-
гін көрсетеді]. 
4	  Қазақстан Республикасының Ұлттық қауіпсіздігі туралы Қазақстан Республикасының 2012  жылғы 6  қаңтардағы 
№ 527-I.
5	  «Жасанды интеллект дәуіріндегі Қазақстан: өзекті мәселелер және оны түбегейлі цифрлық өзгерістер арқылы 
шешу». Мемлекет басшысы Қасым-Жомарт Тоқаевтың 2025 жылғы 8 қыркүйектегі Қазақстан халқына Жолдауы. 2012. 
Қазақстан Республикасы Әділет министрлігінің «Қазақстан Республикасының Заңнама және құқықтық ақпарат инсти-
туты» ШЖҚ РМК.
6	 Ұлыбританияның DECC құжаты: UK Emergency Oil Stocking Guidance.
7	 «Жұмылдыру дайындығы мен жұмылдыру туралы» Қазақстан Республикасының 1997  жылғы 16  маусымдағы 
N 127 Заңы.

Сонымен қатар стратегиялық қорлар жөнін-
дегі ақпараттың едәуір бөлігі әлі де дәстүрлі 
есепке алу және есептілік тетіктері арқылы қа-
лыптастырылып, өңделеді, бұл деректердің же-
делдігі мен өзектілігін төмендетуі мүмкін.

Демек, халықаралық тәжірибе стратегиялық 
қорлардың көлемін сақтау ғана емес, оларды 
цифрлық технологиялар арқылы үздіксіз бақы-
лау мен болжау жүйелерін қалыптастырудың да 
маңыздылығын көрсетеді. 

Зерттеу тақырыбының маңыздылығы ҚР-
ның 1997  ж. «Жұмылдыру дайындығы мен 
жұмылдыру туралы» Заңымен айқындалған. 
Заңнама бойынша жұмылдыру жүйесінің негiзгi 
принциптерiне:
•	 жұмылдыру дайындығының мiндеттiлiгi;
•	 орталықтандырылған басқару;
•	 алдын ала жоспарлау;
•	 аумақтық және салалық үйлесімділік;
•	 тұрақты бақылау жатады жатады7.

Аталған қағидаттарды іске асыру үшін жұ-
мылдыру ресурстарының жай-күйі туралы ақпа-
раттың өзектілігі, толықтығы және қолжетімділігі 
қамтамасыз етілуі тиіс. Бұл міндеттерді орындау 
қазіргі жағдайда интеграцияланған цифрлық мо-
ниторинг жүйелерін пайдалануды талап етеді.

ҚР-нда жұмылдыру дайындығын үйлестіру 
уәкілетті орган арқылы жүзеге асырылады (ҚР 
Ұлттық экономика министрлігінің Арнайы бағдар-
ламалар комитеті). Соңғы жылдардағы норма-
тивтік-құқықтық базаның жаңартылуы, сондай-ақ 
«Жұмылдыру туралы» жаңа заң жобасының әзір-
ленуі осы салада геосаяси және технологиялық 
талаптарға бейімделген жаңа басқару тетіктерін 
енгізу қажеттігін көрсетеді.

Осылайша, жүргізілген институционалдық 
талдау ҚР-нда энергетика саласының жұмыл-
дыру дайындығын нормативтік-құқықтық қамта-
масыз ету жүйесінің қалыптасқанын көрсетеді. 
Сонымен бірге жұмылдыру ресурстарын нақты 
уақыт режимінде есепке алу, мониторингтеу және 
болжау функцияларын орындайтын бірыңғай 
цифрлық платформаның болмауы осы саладағы 
негізгі институционалдық және технологиялық 
шектеу болып табылады. Бұл энергетика саласы-
ның жұмылдыру дайындығын мониторингтеудің 
интеграцияланған цифрлық жүйесін қалыптасты-
ру қажеттігін негіздейді.

Энергетика саласын цифрландыру және 
ресурстарды жұмылдырудың теориялық не-
гіздері мен халықаралық тәжірибесі

Энергетика саласын цифрландырудың 
тиімділігі екі деңгейлі сипатқа ие: біріншіден, 

https://adilet.zan.kz/kaz/docs/Z1200000527
https://adilet.zan.kz/kaz/docs/Z1200000527
https://adilet.zan.kz/kaz/docs/K25002025_1
https://adilet.zan.kz/kaz/docs/K25002025_1
https://adilet.zan.kz/kaz/docs/K25002025_1
https://adilet.zan.kz/kaz/docs/K25002025_1
https://www.gov.uk/government/publications/uk-emergency-oil-stocking-international-obligations
https://adilet.zan.kz/kaz/docs/Z970000127_
https://adilet.zan.kz/kaz/docs/Z970000127_

ол  энергетикалық басқару (energy governance) 
тетіктерін жетілдіреді, екіншіден, жұмылдыру кон-
текстінде энергия ресурстарының қорын үздіксіз 
бақылауға және дайындық деңгейін объективті 
бағалауға мүмкіндік береді. Сондай-ақ цифрлық 
құралдар дағдарыс жағдайында жедел әрекет 
ету қабілетін айтарлықтай арттырады. Осыған 
байланысты энергетика саласындағы цифрлық 
трансформацияны жұмылдыру дайындығын 
қамтамасыз етудің институционалдық құралы 
ретінде қарастыруға болады.

Ғылыми тұрғыдан «ресурстарды жұмыл-
дыру» ұғымы алғаш рет американдық зерттеуші 
А. Обершалл тарапынан енгізілген. Оның тұжы-
рымдамасына сәйкес, жұмылдыру – қажетті ре-
сурстарды уақтылы, үнемді және мақсатқа сай 
алу және оларды оңтайлы пайдалану процесі. 
Қазіргі геосаяси тұрақсыздық жағдайында бұл 
теория цифрлық технологиялармен толықты-
рылып, дағдарыстық жағдайларда жедел әрекет 
ету механизмінің маңызды элементіне айналды.

Индонезия зерттеушілері Қытайдың ресур-
старды жұмылдыру тәжірибесін талдай отырып, 
жаһандық өзгерістер тек экономикалық немесе 
әскери қуатпен емес, ресурстарды ұйымдастыру 
қабілетімен де анықталатынын атап өтеді. Сон-
дай-ақ зерттеушілер шамадан тыс орталықтан-
дыру және есептіліктің әлсіздігі сияқты тәуекел-
дердің бар екенін де атап көрсетеді [6].

Осылайша, ресурстарды жұмылдыру те-
ориясы энергетика саласындағы стратегиялық 
қорларды, резервтік қуаттарды және адами ре-
сурстарды басқарудың ғылыми негізін қалыпта-
стырады. Цифрландыру аталған ресурстарды 
басқарудың тиімділігін арттыратын маңызды 
құрал ретінде қарастырылады.

Энергетикалық қауіпсіздікті қамтамасыз ету-
де Халықаралық ұйымдардың, әсіресе UNECE 

және IEA тәжірибесі маңызды роль атқарады. 
UNECE деректеріне сәйкес, цифрлық трансфор-
мацияның негізгі бағыттары келесі элементтерді 
қамтиды:
•	 смарт-технологиялар: электр желілерін басқа-
ру және смарт есептегіштерді енгізу;
•	 ЖИ: тұтынуды болжау және жүйені оңтайлан-
дыру;
•	 киберқауіпсіздік: инфрақұрылымның цифрлық 
тұрақтылығын қамтамасыз ету.

Ал IEA мұнай, газ және электр энергетикасы 
секторларында дағдарысқа қарсы кешенді басқа-
ру механизмдерін қалыптастырған. Мұнай қа-
уіпсіздігін қамтамасыз ету бағытында IEA страте-
гиялық мұнай қорларын басқару жүйесін енгізген. 
Бұл жүйе мүше мемлекеттерден кемінде 90 күн-
дік мұнай импортына тең резервтік қор сақтауды 
талап етеді. Сонымен қатар, мұнай нарығының 
тұрақтылығын қамтамасыз ету үшін сұранысты 
қысқарту бағдарламалары және ұжымдық әрекет 
ету тетіктері қолданылады.

IEA тәжірибесі энергетикалық қауіпсіздікті 
қамтамасыз етуде цифрлық мониторингтің, дерек-
терге негізделген басқарудың және интеллектуал-
ды энергетикалық жүйелердің маңызы артып келе 
жатқанын көрсетеді. Бұл  технологиялар энерге
тикалық жүйелердің тұрақтылығын арттырып, 
дағдарыстық жағдайларда жедел шешім қабыл
дауға мүмкіндік береді  [3,  10]. UNECE мен IEA 
тәжірибесін салыстырмалы талдау халықаралық 
ұйымдардың энергетикалық қауіпсіздікті қамта-
масыз етуде цифрлық мониторинг, деректерге 
негізделген басқару және тәуекелдерді алдын ала 
бағалау жүйелеріне басымдық беретінін көрсетеді.

Төмендегі суреттен UNECE кейс-стадилері 
негізінде авторлармен әзірленген энергияны 
цифрландырудың заманауи үрдістерін көруге бо-
лады [3].

Сурет 1. Энергияны цифрландырудағы қазіргі үрдістер
Figure 1. Current Trends in the Digitalization of Energy

2022  жылдан кейінгі Украинадағы энер-
гетикалық дағдарыс қазіргі энергетикалық 
жүйенің осалдығын көрсетті. ACAPS есебіне 
сәйкес, инфрақұрылымға жасалған жүйелі ша-
буылдар 2024 ж. ортасына қарай генерация қуатын  
50%-ға дейін қысқартты, бұл гуманитарлық дағда-
рысқа әкелді. Соның салдарынан миллиондаған 
халық уақытша электр энергиясынсыз қалды, 
ал кей өңірлерде жоспарлы өшірулер тәулігіне 
8–20  сағатқа дейін созылды. Бұл жағдай келесі 
стратегиялық сабақтарды көрсетеді:
•	 төзімділік: жүйені жылдам қалпына келу қа-
білеті.
•	 резервтік қуаттар: мобильді генерацияның 
маңызы.
•	 цифрлық мониторинг: жедел бағалау жә
не энергия ағындарын қайта бөлу [4].

Энергетикалық инфрақұрылымға жасалған 
шабуылдар тек энергетика саласына ғана емес, 
су, жылу, медицина, телекоммуникация жә
не көлік жүйелерінің тұрақтылығына да әсер ете
ді. Электр энергиясының ұзақ үзілуі әлеуметтік 
осал топтарға елеулі қауіп төндіріп, экономика-
лық белсенділіктің төмендеуіне әкеледі. Украина 
тәжірибесі энергетикалық жүйенің орнықтылығы 
жұмылдыру дайындығымен, резервтік қуаттар-
мен және дағдарыстық басқару тиімділігімен 
тығыз байланысты екенін көрсетеді.

ACAPS деректеріне сәйкес, бұл шабуылдар 
энергетикалық жүйенің тек физикалық емес, со-
нымен қатар басқару және резервтік қуаттарды 
іске қосу қабілетіне де қысым түсірді. Қалпы-
на келу уақыты ұзарды және авариялық режим 
жиілігі артты [4]. Бұл жағдай энергетикалық жүй-
енің тұрақтылығы тек генерацияға ғана емес, 
оның төзімділігіне (resilience), резервтік қуаттарға 
және цифрлық басқару жүйелеріне тәуелді екенін 
дәлелдейді. 

Осылайша Украина тәжірибесі алдын ала 
мониторинг, тәуекелдерді цифрлық бағалау 
және жедел әрекет ету жүйелерінің стратеги-
ялық маңызын көрсетті. Жүргізілген халықара-
лық тәжірибені талдау нәтижелері энергетика 
саласындағы жұмылдыру дайындығын монито-
рингтеудің интеграцияланған цифрлық жүйесін 
қалыптастыру қажеттігін көрсетеді. Мұндай жүйе 
энергетикалық инфрақұрылымның жай-күйін 
нақты уақыт режимінде бақылауға, тәуекелдерді 
автоматты бағалауға және дағдарыстық сцена-
рийлерді модельдеуге мүмкіндік береді.

Халықаралық тәжірибеден алынған са-
бақтарды Қазақстан жағдайына бейімдеу кезінде 
ұлттық энергетикалық жүйенің ерекшеліктерін 
ескеру қажет. Қазақстанның энергетикалық жүйесі 
кең аумаққа таралған орталықтандырылған ин-
фрақұрылымға, магистральдық электр желілері-
не және мұнай-газ кешеніне тәуелді. Энергетика-
лық инфрақұрылымның орнықтылығын бағалау 
8	 Ponemon Institute — ақпараттық қауіпсіздік және дербес деректерді қорғау саласындағы тәуелсіз зерттеулер жүргі-
зетін америкалық ғылыми-зерттеу орталығы. 
9	 Soha Systems — кәсіпорындарға арналған қауіпсіз қашықтан қолжетімділікті қызмет ретінде (Secure Access  
as a Service) ұсынушы америкалық компания.

кезінде әлеуметтік және гуманитарлық фактор-
лар да ескерілуі қажет: халық саны, медицина-
лық мекемелер және стратегиялық объектілерге 
әсері. Сонымен қатар, қысқы жүктеме, peak-load 
модельдеу, генерация мен импорт теңгерімі 
және резервтік қуаттар ерекше маңызға ие. 

Осылайша, энергетика саласындағы жұ-
мылдыру дайындығын мониторингтеудің цифр
лық жүйесін қолданыстағы цифрлық платфор-
малармен интеграциялау арқылы қалыптастыру 
Қазақстанның энергетикалық қауіпсіздігін күшей-
туге мүмкіндік береді. 

Украиналық ғалымдар К. Афанасьев, М. Бо-
хорка, М.  Безпарточныйдың зерттеулерінде 
әскери жағдайдағы энергетикалық қауіпсіздікті 
ресурстық, логистикалық және ақпараттық тұрғы-
дан қарастырып, киберқауіптердің артып келе 
жатқанын көрсетеді. Авторлар сүйенген Ponemon 
Institute8 деректері киберқауіптердің 75%-ы, Soha 
Systems9 деректері 63%-ы үшінші тараптармен 
байланысты екенін анықтаған. Бұл энергетика 
саласындағы цифрлық платформаларды әзірлеу 
кезінде киберқауіпсіздік талаптарын жүйенің не-
гізгі архитектуралық элементтерінің бірі ретінде 
қарастыру қажеттігін көрсетеді [5].

Әлемдік энергетикадағы цифрландырудың 
дамуының заманауи тенденцияларын зерттеген 
И.А. Максимцев, К.Б. Костин, О.А. Онуфриева си-
яқты ресейлік зерттеушілер халықаралық тәжіри-
беге сүйене отырып, цифрлық трансформация 
өзара байланысты бес бағыттағы үйлестірілген 
жұмысқа негізделуі тиіс деген тұжырым жасаған. 
Олар:

1) Саланы цифрлық трансформациялауға 
арналған жағдайлар;

2) Компанияларды цифрлық трансформа-
циялау;

3) Ағымдағы қызметке цифрлық шешімдерді 
енгізу;

4) Саладағы цифрлық трансформацияға ин-
ституционалдық қолдау көрсету;

5) Жаңа кәсіпорындарды дамыту үшін цифр
лық шешімдерді енгізу.

Авторлардың пікірінше, энергетикалық кә
сіпорынның жұмысы жүзеге асырылатын бірың
ғай цифрлық экожүйені құру орынды.

Цифрлық трансформациялау тек технологи-
ялық шешімдерден ғана емес, институционалдық 
қолдауға негізделген жүйелі шешімдерді қажет 
ететінін көрсетеді. Бұл жағдайлар біздің көтеріп 
отырған саланың дағдарысқа төзімділігін артты-
ратын бірыңғай цифрлық экожүйені қалыптасты-
ру қажеттігін дәлелдей түседі [10].

Халықаралық тәжірибе көрсеткендей, ҚР 
үшін энергетика саласында жұмылдыру дай-
ындығын цифрлық мониторингтеу тек техноло-
гиялық емес, стратегиялық қауіпсіздік мәселесі 
болып табылады. Зерттеу нәтижелері энергети-

https://www.ponemon.org
file:///I:/2%20%d0%ba%d0%b2%d0%b0%d1%80%d1%82%d0%b0%d0%bb%202026/3%20%d0%ba%d0%b2%d0%b0%d1%80%d1%82%d0%b0%d0%bb%202026/%d0%9d%d0%b0%20%d0%b2%d1%91%d1%80%d1%81%d1%82%d0%ba%d1%83/akamai.com/newsroom/press-release/akamai-acquires-soha-systems

ка ұйымдарында киберқауіпсіздікті қамтамасыз 
етуге жүйелерінің жүйелі жолға қойылғанын көр-
сетті. Дегенмен, біз ұсынып отырған жұмылдыру 
контексіндегі цифрлық платформа жабық кон-
турға арналған, сондай-ақ саланың қауіпсіздігі-
не әсер ететін сезімтал ақпараттарды құрайтын 
болғандықтан заманауи қорғаныс құралдарын 
енгізуді талап етеді. Шетел тәжірибелеріндегі 
SISHANKAMRATA10 секілді қорғаныс доктрина-
лары цифрландыру арқылы айтарлықтай жетіл-
дірілуі мүмкін. Аталған жүйе ерте ескерту (early 
detection) мүмкіндіктерін күшейтуге және ұлттық 
ресурстарды бірыңғай цифрлық платформаға 
біріктіруге және төтенше жағдайлар кезінде үй-
лестіру тиімділігін арттыруға жағдай жасайды [5].

Осылайша, жүргізілген теориялық және 
халықаралық тәжірибені талдау энергетикалық 
қауіпсіздікті қамтамасыз етудің заманауи мо-
дельдері цифрлық мониторингке, тәуекелдерді 
болжауға, стратегиялық резервтерді басқаруға 
және жедел шешім қабылдау жүйелеріне негізде-
летінін көрсетті. Бұл ҚР-ның энергетика саласын-
да жұмылдыру дайындығын мониторингтеудің 
интеграцияланған цифрлық жүйесін қалыптасты-
рудың ғылыми негізділігін дәлелдейді.

Энергетика саласының 
цифрландырылуының қазіргі  
жай-күйі және жұмылдыру мониторингі 
мәселелері
Жүргізілген талдау ҚР-ның энергетика са-

ласында соңғы жылдары ауқымды цифрлық 
трансформация үдерістерінің жүзеге асырылып 
жатқанын көрсетті. Цифрлық трансформацияның 
негізгі бағыты салалық ақпараттық жүйелерді ин-
теграциялау арқылы бірыңғай цифрлық деректер 
экожүйесін қалыптастыру болып табылады.

Қазіргі уақытта энергетика саласында бірқа-
тар мамандандырылған ақпараттық жүйелер 
жұмыс істейді. Олардың қатарында ҚР-ның Жер 
қойнауын пайдаланудың бірыңғай платформасы 
(бұдан әрі – ЖҚП)11, Мұнай мен газ конденсатын 
есепке алу ақпараттық жүйесі, мұнай өнімдерінің 
қозғалысын бақылау жүйелері және салалық 
интеграциялық платформалар бар. Аталған 
жүйелер жер қойнауын пайдалану, көмірсутек 
ресурстарын өндіру, тасымалдау және өткізу про-
цестерін цифрлық форматта бақылауға мүмкіндік 
береді. 

Сонымен қатар, бұл жүйелер өндірістік 
және  технологиялық процестерді басқарудың 
жоғары деңгейін қамтамасыз еткенімен, олар-
дың функционалдық архитектурасында жұмыл-
дыру дайындығын бағалау және мониторингтеу 
көрсеткіштері толық қамтылмаған. Салалық 
10	 SISHANKAMRATA — Индонезияның ұлттық қорғаныс доктринасы.
11	  Жер қойнауын пайдаланудың бірыңғай платформасы.
12	 E-Статистика жүйесі — stat.gov.kz
13	 E-лицензиялау жүйесі
14	 «Ашық деректер» ұлттық порталы
15	 Smart Data Ukimet 
16	 Мұнай өнімдерінің қозғалысын қадағалауға арналған OilTrack платформасы
17	 «EnergyTech» бірыңғай цифрлық платформасы

ақпараттық жүйелер мемлекеттік ақпараттық 
ресурстармен және ведомствоаралық плат-
формалармен кең көлемде интеграцияланған. 
Олардың қатарына заңды және жеке тұлғалар-
дың мемлекеттік дерекқорлары, E-Статистика12 
және E-лицензиялау13 жүйелері, «Ашық де-
ректер» ұлттық порталы14, электрондық сауда 
алаңдары, SmartDataUkimet платформасы15, ха-
лыққа қызмет көрсету орталықтарының ақпарат-
тық жүйелері және минералдық ресурстардың 
ұлттық деректер банкі жатады. Мұндай интегра-
циялар мемлекеттік органдар арасындағы дерек-
тер алмасуды автоматтандыруға және салалық 
басқарудың тиімділігін арттыруға мүмкіндік бе-
реді.

Энергетика секторындағы цифрлық бақы-
лаудың маңызды элементтерінің бірі мұнай өнім-
дерінің айналымын мониторингтеу жүйелері бо-
лып табылады. Осы бағытта мұнай өнімдерінің 
қозғалысын қадағалауға арналған OilTrack плат-
формасы16  мен бақылау-есепке алу аспаптары 
арқылы нақты уақыт режимінде деректер жинау 
жүйелері енгізілген. Бұл технологиялар мұнай өң-
деу зауыттары, мұнай базалары және жанармай 
құю станциялары деңгейінде отын қозғалысының 
ашықтығын қамтамасыз етеді. Сонымен қатар, 
энергетика саласын кешенді цифрландыру мақ-
сатында отын-энергетика кешенінің барлық сег-
менттерін біріктіруге бағытталған «EnergyTech» 
бірыңғай цифрлық платформасын17 қалыптасты-
ру жұмыстары жүргізілуде. Платформа салалық 
деректерді орталықтандыруды, өндірістік көрсет-
кіштерді нақты уақыт режимінде мониторингтеуді 
және интеллектуалды басқару шешімдерін қол-
дауды көздейді  [11]. Алайда қолжетімді ақпарат-
тарды талдау оның функционалдық мүмкіндіктері 
негізінен өндірістік және технологиялық басқару 
міндеттеріне бағытталғанын көрсетеді .

Талдау нәтижелері энергетика саласы-
ның негізгі субъектілері – «ҚазМұнайГаз»  ҰК  АҚ, 
«QazaqGaz» ҰК АҚ, «KEGOC» АҚ және «Samruk 
Energy»  АҚ ұйымдарында өндірістік және басқа-
рушылық процестерді цифрландыру бағытында 
жүйелі жұмыстар жүргізіп отырғанын көрсетті. Ұй-
ымдарда корпоративтік ақпараттық жүйелер, өн-
дірістік мониторинг платформалары және дерек-
терді талдау құралдары кеңінен енгізілген. Бұл өз 
кезегінде өндірістік процестердің тиімділігін арт-
тыруға және тәуекелдерді басқаруға мүмкіндік бе-
реді. Сонымен бірге жүргізілген талдау қолданы-
стағы цифрлық жүйелердің басым бөлігі өндірістік, 
экономикалық және әкімшілік міндеттерді шешуге 
бағытталғанын көрсетті. Қазіргі ақпараттық жүй-
елер энергетика саласының жұмылдыру дайын-
дығын кешенді бағалау, стратегиялық ресурстар-

https://www.kemhan.go.id/
https://minerals.e-qazyna.kz/ru/start
http://www.elicense.kz
https://data.egov.kz/
https://www.nitec.kz/ru/proekty/smartdataukimet
https://qoldau.kz
https://otm.energytech.kz/

дың жеткіліктілігін бақылау, төтенше жағдайлар 
кезіндегі орнықтылықты болжау және жұмылды-
ру жоспарларының орындалуын мониторингтеу 
функцияларын толық көлемде қамтымайды .

Осылайша, Қазақстан энергетика саласы-
ның цифрлық жетілу деңгейі жоғары болғанымен, 
жұмылдыру дайындығын мониторингтеуге ар-
налған интеграцияланған цифрлық құралдар жет-
кілікті деңгейде қалыптаспаған. Қолданыстағы 
платформаларда жұмылдыру көрсеткіштерін жи-
нау мен талдаудың бірыңғай әдіснамасы жоқ, ал 
әртүрлі ақпараттық жүйелер арасындағы дерек-
тер интеграциясы шектеулі сипатта қалып отыр.

ҚР отын-энергетика кешенінің АТО АҚ 
қызметін талдау 
Жүргізілген талдау нәтижелері ҚР-ның 

энергетика саласындағы цифрлық трансфор-
мация үдерістерінің бірнеше институционалдық 
кезеңдерден өткенін көрсетті. Осы процестегі 
негізгі үйлестіруші құрылымдардың бірі ҚР ЭМ-
нің отын-энергетика кешенінің (бұдан әрі – ОЭК) 
АТО АҚ болып табылады. Орталық 1992  ж. ҚР 
ЭМ-нің бұйрығымен құрылып, бүгінгі күнге дейін 
саланың тұрақты жұмысын мониторингтеу, тал-
дау және басқарушылық шешімдерді ақпараттық 
қолдау функцияларын жүзеге асырып келеді [1].

Зерттеу барысында нормативтік құжаттарға, 
ресми ақпараттық ресурстарға және сараптама-
лық сұхбат материалдарына жүргізілген талдау 
АТО АҚ-ның энергетикалық қауіпсіздікті қамтама-
сыз ету жүйесіндегі маңызды институционалдық 
элемент екенін көрсетті. Сонымен қатар жүргізіл-
ген сараптамалық талдау дағдарыстық жағдай-
ларда әрекет ету алгоритмдерінің жекелеген 
цифрлық жүйелерде ішінара енгізілгенін көрсет-
ті. Әсіресе жұмылдыру дайындығы тұрғысынан 
алғанда деректерді жинақтау, сақтау, өңдеу, ре-
зервтік байланыс арналарының тұрақтылығын 
қамтамасыз ету және ведомствоаралық өзара 
іс-қимылды цифрлық форматта ұйымдастыру 
мәселелері жеткілікті деңгейде шешілмеген.

АТО АҚ-ның қазіргі таңдағы қызметі мен мүм-
кіндіктерін, соның ішінде жұмылдыру дайындығы 
бойынша қызметін мына салыстымалы талдау 
нәтижелерінен көруге болады.

Зерттеу мәселесінің практикалық маңы-
зы автормен және АТО  АҚ қызметшілерімен 
2026  ж. екі рет дағдарыстық оқу-жаттығу жиын-
дарына қатысу арқылы апробациядан өткізілді. 
Оқу-жаттығу нәтижелері жұмылдыру дайындығы 
бойынша ақпараттарды жинау, өңдеу және мо-
нитиорингтеудің цифрлық жүйесін жетілдірудің 
өзектілігін айқындады.

Авторлар жүргізген сараптамалық сұхбат-
тардың нәтижелері энергетика саласында жұ-
мылдыру дайындығын қамтамасыз етуге бағыт-
талған цифрлық шешімдерді қолдану деңгейі әлі 
де жеткіліксіз екенін көрсетті. Әсіресе авариялық 
қорлар, кадрлық резервтер, материалдық-тех-
никалық ресурстар, қаржылық қамтамасыз ету 

құралдары және құлақтандыру жүйелері жөнін-
дегі ақпараттарды нақты уақыт режимінде жинау 
мен мониторингтеу толық автоматтандырыл-
маған. Талдау нәтижелері көрсеткендей, қазіргі 
жағдайда ЭМ мен отын-энергетика кешені ұй-
ымдары арасындағы деректер алмасу көбінесе 
ведомстволық ақпараттық жүйелер шеңберінде 
жүзеге асырылады. Бұл ақпараттың өзектілігіне, 
жеделдігіне және басқарушылық шешімдердің 
қабылдану жылдамдығына әсер етуі мүмкін. 
Осыған байланысты энергетика саласындағы 
жұмылдыру дайындығын бағалау көрсеткіштерін 
қолданыстағы ақпараттық жүйелермен интегра-
циялау қажеттілігі туындайды. Алдыңғы бөлім-
де қарастырылған халықаралық тәжірибе (IEA, 
UNECE және басқа да халықаралық ұйымдар) 
энергетикалық қауіпсіздікті қамтамасыз етуде 
цифрлық мониторинг пен деректерге негізделген 
басқарудың маңызды рөл атқаратынын көрсетті. 
Осы тұрғыдан алғанда АТО АҚ-ның қызметі энер-
гетика саласындағы дағдарысқа қарсы басқару 
жүйесінің базалық элементі ретінде қарасты-
рылуы мүмкін.

Ғылыми тұрғыдан алғанда, энергетика са-
ласының жұмылдыру дайындығын цифрлық 
басқаруға көшіру энергетикалық қауіпсіздікті 
қамтамасыз етудің маңызды бағыттарының бірі 
болып табылады. Заманауи цифрлық платфор-
малар энергетикалық жүйенің жай-күйін нақты 
уақыт режимінде бақылауға, тәуекелдерді алдын 
ала бағалауға, ықтимал сценарийлерді модель-
деуге және төтенше жағдайлар кезіндегі басқа-
рушылық шешімдердің тиімділігін арттыруға мүм-
кіндік береді.

Осылайша, жүргізілген талдау АТО АҚ-ның 
энергетика саласын өндірістік көрсеткіштер мен 
ағымдағы деректер негізінде мониторингтеу 
және үйлестіру бағытындағы функционалдық 
мүмкіндіктері жеткілікті қалыптасқанын көрсетті. 
Сонымен бірге жұмылдыру дайындығын баға-
лау, стратегиялық ресурстарды бақылау, кадрлық 
резервтерді басқару және дағдарыстық сцена-
рийлерді модельдеу функцияларын қамтитын 
бірыңғай цифрлық мониторинг жүйесінің болма-
уы осы саладағы негізгі институционалдық және 
технологиялық шектеулердің бірі екенін айқында-
ды. Бұл энергетика саласының жұмылдыру дай-
ындығын мониторингтеудің интеграцияланған 
цифрлық платформасын қалыптастыру қажеттілі-
гін ғылыми тұрғыдан негіздейді.

Зерттеу аясында энергетика саласындағы 
жұмылдыру дайындығы мен цифрландыру дең-
гейін бағалау мақсатында сараптамалық сауал-
нама жүргізілді. Сауалнамаға мемлекеттік орган-
дар мен отын-энергетика кешені ұйымдарының 
сала мамандары мен жұмылдыру органы ма-
мандары қатысты. Жалпы респонденттер саны 
85  адамды құрады. Сауалнама 2025–2026  ж.ж. 
аралығында жүзеге асырылып, энергетикалық 
қауіпсіздік пен жұмылдыру дайындығының қазіргі 
жай-күйін бағалауға бағытталды.

Кесте 1. «ҚР отын-энергетика кешенінің Ахуалдық-талдау орталығы» АҚ-ның қазіргі қызметі мен 
жұмылдыру дайындығы мүмкіндіктері туралы салыстырмалы кесте

Table 1. Comparative Table of the Current Activities and Mobilization Readiness Capabilities of 
Situational and Analytical Center of the Fuel and Energy Complex of the Republic of Kazakhstan JSC

Күнделікті қызметте
In Day-to-Day Activities

Жұмылдыру дайындығы контексінде
In the Context of Mobilization Preparation

1.	 Жиынтық ақпаратты қалыптастыру / Compilation of Consolidated Information

ЖҚП арқылы келіп түсетін деректер, сондай-ақ қолданыстағы тәртіпте көзделген 
жағдайларда электрондық пошта арқылы ұсынылатын мәліметтер негізінде қа-
лыптастырылады.

Data received through publicly accessible platforms (ЖҚП) are compiled based on 
information, as well as information submitted by email in cases provided for by the 
applicable procedure.

Дағдарыстық жағдайда ақпараттарды жинақтау ҚР Тө-
тенше жағдай министрлігінің (бұдан әрі – ТЖМ) жоспар-
лау және  жедел басқару орталығымен біріктірілген 
ақпараттық жүйеде іске асырылады. 
Ал, жұмылдыру дайындығы ақпараттарын қалыптасты-
ру жолға қойылмаған.

The collection and consolidation of information in a crisis 
situation are carried out in an information system integrated 
with the Center for Planning and Operational Management  
of the Ministry of  Emergency Situations of the Republic 
of Kazakhstan (hereinafter referred to as the MES).
At the same time, the collection of information on  mo
bilization preparation has not been established.

Жиынтық ақпаратты қалыптастыру алгоритмі мынадай кезеңдерді қамтиды:
The algorithm for compiling consolidated information includes the following stages:

‒	 бастапқы ақпаратты жинау;
‒	 мәліметтердің толықтығын, уақтылығын және дұрыстығын тексеру;
‒	 алынған деректерді өзара салыстыру және сәйкессіздіктерді анықтау;
‒	 қажеттілігіне қарай ақпаратты нақтылау;
‒	 деректерді бірыңғай жиынтық кестелер мен талдамалық материалдарға бірік-
тіру;
‒	 жедел тәуліктік және айлық есептерді, анықтамаларды, талдамалық жазба-
ларды, презентациялық материалдарды, сондай-ақ ҚР ЭМ. және басқа да мем-
лекеттік органдарға арналған есептерді дайындау.

‒	 collection of initial information;
‒	 verification of the completeness, timeliness, and reliability of the information;
‒	 comparison of the data received and identification of discrepancies;
‒	 clarification of information as necessary;
‒	 consolidation of data into unified summary tables and analytical materials;
‒	 preparation of operational daily and monthly reports, statements, analytical notes, 
presentation materials, as well as reports for the Ministry of Energy of  the Republic 
of Kazakhstan and other government bodies

‒	 бүгінгі таңда жұмылдыру дайындығы бойынша ақпа-
раттар жинақталмайды;
‒	 зерттеу ұсыныстары автормен ЭМ-нің Цифрланды-
ру департаментімен бірлесе жұмылдыру дайындығын 
цифрландырудың техникалық тапсырмаларын пы-
сақтау сатысында.

‒	 as of today, information on mobilization preparation 
is neither collected nor consolidated;
‒	 the proposals based on the findings of the study are cur
rently at  the stage of developing technical specifications 
for  the digitalization of mobilization preparation 
by  the  author in  cooperation with the Department 
of Digitalization of the Ministry of Energy of the Republic 
of Kazakhstan.

2.	 Ақпараттың келіп түсу көздері / Sources of Information

Мынадай субъектілерден ақпарат алады:
‒	 жер қойнауын пайдаланушылардан;
‒	 мұнай өңдеу зауыттарынан;
‒	 газ өңдеу зауыттарынан;
‒	 шағын мұнай өңдеу зауыттарынан;
‒	 мұнай базаларынан;
‒	 жергілікті атқарушы органдардан;
‒	 мұнай мен мұнай өнімдерін тасымалдау операторларынан;
‒	 ОЭК өзге де ұйымдарынан.
Information is received from the following entities:
‒	 from subsoil users;
‒	 from oil refineries;
‒	 from gas processing plants;
‒	 from small oil refineries;
‒	 from oil depots;
‒	 from local executive bodies;
‒	 from operators responsible for the transportation of oil and petroleum products;
‒	 from other organizations of the fuel and energy complex.

‒	 жұмылдыру дайындығы бойынша ақпараттарға мо-
ниторинг жүргізілмейді.

‒	 monitoring of information on mobilization preparation is 
not conducted.

Тәуліктік және айлық ақпарат ақпараттық жүйе – ЖҚП арқылы, сондай-ақ АТО АҚ. 
электрондық поштасы арқылы келіп түседі: 
‒	 мұнай мен газды ішкі нарыққа және экспортқа тасымалдау туралы;
‒	 жергілікті атқарушы органдардан – мұнай өнімдері мен сұйытылған мұнай га-
зының бөлшек саудадағы бағалары туралы;
‒	 мұнай базалары және оны жалға алушылардан – сақтау орындарындағы 
мұнай өнімдерінің қалдықтары туралы.

Daily and monthly information is received through the information system — ЖҚП, 
as well as by email by SAC JSC: 
‒	 on the transportation of oil and gas to the domestic market and for export;
‒	 from local executive bodies — on retail prices for petroleum products and liquefied 
petroleum gas;
‒	 from oil depots and their tenants — on petroleum product stocks at storage facilities.

‒	 ақпарат жинақтау жолға қойылмаған;
‒	 зерттеу нәтижелері арқылы техникалық мүмкіндіктер 
пысықталуда.

‒	 the collection and consolidation of information have 
not been established;
‒	 technical capabilities are being explored based 
on the findings of the study.

Күнделікті қызметте
In Day-to-Day Activities

Жұмылдыру дайындығы контексінде
In the Context of Mobilization Preparation

3.	 Дағдарыстық жағдайлар кезіндегі жұмыс / Work in Crisis Situations

Ақпарат мынадай көздерден келіп түседі:
‒	 ҚР ТЖМ;
‒	 жер қойнауын пайдаланушылардан;
‒	 мұнай өңдеу зауыттарынан;
‒	 мұнай-газ кешенінің басқа да ұйымдарынан.
Төтенше жағдай туралы ақпарат келіп түскеннен кейі АТО АҚ мамандары:
‒	 ақпаратты процеске қатысушылардан жедел түрде растайды;
‒	 нақтылаушы мәліметтерді жинайды;
‒	 ақпаратты АТО АҚ мен ЭМ басшылығына дереу жеткізеді.
Жағдай толық тұрақтанғанға дейін тұрақты мониторинг жүргізіледі. Ақпарат 
тұрақты түрде жаңартылады, негізгі көрсеткіштердің өзгеруі талданады, тәуекел-
дер бағаланады және қажеттілігіне қарай басшылыққа жедел баяндалады.

Information is received from the following sources:
‒	 Ministry of Emergency Situations of the Republic of Kazakhstan (MES RK);
‒	 from subsoil users;
‒	 from oil refineries;
‒	 from other organizations of the oil and gas sector.
Upon receiving information about an emergency situation, specialists of SAC JSC:
‒	 promptly verify the information with the parties involved in the process;
‒	 collect additional data;
‒	 immediately report the information to the management of SAC JSC and the Ministry 
of Energy of the Republic of Kazakhstan.
Continuous monitoring is carried out until the situation is fully stabilized. Information 
is regularly updated, the dynamics of key indicators are analyzed, risks are assessed, 
and, if necessary, the management is promptly informed.

‒	 цифрлық ақпарат жинау көздері жолға қойылмаған.

‒	 sources for collecting digital information have not been 
established

Цифрландыру деңгейіне қатысты сауалнама 
нәтижелері респонденттердің 51,8%-ы оны «орта-
ша» деңгейде, 32,9%-ы «төмен» деңгейде, ал тек 
15,3%-ы «жоғары» деңгейде деп бағалағанын 
көрсетті. Бұл деректер энергетика саласында 
цифрлық технологиялардың енгізілу қарқыны 
жеткіліксіз екенін және интеграцияланған цифр-
лық басқару жүйелерін дамыту қажеттігін айқын-
дайды.

Қорытынды
Жүргізілген зерттеу нәтижелері ҚР-ның 

энергетика саласындағы жұмылдыру дайын-

Сурет 2. «ҚР отын-энергетикалық кешені Ахуалдық-талдамалық орталығы» АҚ тарихы
Figure 2. History of Situational and Analytical Center of the Fuel and Energy Complex of the Republic 

of Kazakhstan JSC
Ескерту. АТО АҚ деректері негізінде авторлармен әзірленген

Сурет 3. Жұмылдыру саласындағы 
цифрландыру деңгейі

Figure 3. Digitalization in the Field of Mobilization

дығын мониторингтеу және бағалау жүйесінде 
институционалдық және цифрлық даму резерв-
терінің бар екенін көрсетті. Зерттеу барысын-
да ақпаратты жинау, өңдеу, верификациялау 
және  талдау процестерінің толық автоматтан-
дырылмағаны, ақпараттық жүйелер арасындағы 
деректер алмасудың жеткілікті деңгейде интег
рацияланбауы және жұмылдыру дайындығын 
мониторингтеуге арналған бірыңғай цифрлық 
платформаның болмауы анықталды. Бұл фак-
торлар ақпараттың жеделдігі мен сапасына, сон-
дай-ақ дағдарыстық жағдайларда басқарушылық 
шешімдердің тиімділігіне әсер етуі мүмкін.

Сауалнама нәтижелерінде «қанағаттанар-
лық» деңгейдің басым болуы энергетика сала-
сындағы жұмылдыру дайындығын басқарудың 
негізгі институционалдық тетіктері қалыптасқа-
нымен, олардың цифрлық трансформациясы то-
лық аяқталмағанын көрсетеді. Осыған байланы-
сты деректерге негізделген басқару (data-driven 
governance) қағидаттарын енгізу, ақпараттық про-
цестерді автоматтандыру, ведомствоаралық де-
ректер интеграциясын күшейту және болжамдық 
талдау құралдарын пайдалану өзекті бағыттар 
ретінде айқындалады.

Зерттеудің негізгі ғылыми-тәжірибелік нә
тижесі ретінде ҚР-ның энергетика саласында 
жұмылдыру дайындығын мониторингтеудің үш 
деңгейлі цифрлық жүйе моделі ұсынылады. Мо
дельдің негізгі мақсаты – энергетикалық объек-
тілерден алынатын бастапқы ақпаратты орта-
лықтандырылған түрде жинау, өңдеу және талдау 
арқылы тәуекелдерді ерте анықтау, ықтимал 
дағдарыстық сценарийлерді бағалау және басқа-
рушылық шешімдерді ақпараттық қолдау.

Ұсынылып отырған модель операциялық, 
тактикалық және стратегиялық үш деңгейден 
тұрады. Деңгейлер өзара бірыңғай цифрлық 
ақпараттық жабық контур арқылы байланысып, 
ақпараттың төменнен жоғары қарай қалыптасуын 
және басқарушылық шешімдердің жоғарыдан 
төмен қарай жеткізілуін қамтамасыз етеді.

Операциялық деңгей – энергетикалық объ-
ектілер.

Бірінші деңгей энергетикалық инфрақұ
рылымның нақты объектілерін қамтиды: электр 
станциялары, жылу электр орталықтары, мұнай 
және газ өндіру, өңдеу және тасымалдау объек-
тілері және басқа да стратегиялық объектілер. 
Бұл деңгейде SCADA18, IoT19 және  автоматтан-
дырылған есепке алу жүйелері арқылы өндіріс 
көлемі, отын қоры, өндірістік қуаттардың қолже
тімділігі, технологиялық жабдықтардың жай-күйі, 
дағдарыс кезеңіндегі құлақтандыру және  басқа 
да жедел көрсеткіштер туралы ақпарат жинала-
ды.

Жасанды интеллекттің негізгі міндеттері:
-	 деректердің сапасын бастапқы бақылау;

18	 SCADA (Supervisory Control and Data Acquisition – Диспетчерлік басқару және деректерді жинау) – өндірістік проце-
стерді нақты уақытта қашықтан бақылау және басқару жүйесі. 
19	 IoT (Internet of Things – Заттар интернеті) – физикалық құрылғылардың интернет арқылы дерек алмасып, өзара 
әрекеттесу жүйесі. 

-	 қалыпты көрсеткіштерден ауытқуларды 
анықтау;

-	 ықтимал техникалық және ресурстық тәу-
екелдерді айқындау;

-	 қысқа мерзімді болжам жасау.
Нәтижесінде әрбір энергетикалық объектінің 

ағымдағы жағдайы және анықталған тәуекелдер 
туралы жедел ақпарат қалыптасады.

Тактикалық деңгей – салалық және өңірлік 
басқару.

Екінші деңгейде энергетикалық объектілер-
ден, салалық ұйымдардан және жергілікті атқа-
рушы органдардан келіп түсетін ақпарат бірік-
тіріліп, өңірлік және салалық деңгейде (электр 
энергетикасы, мұнай-газ, мұнайгазхимия) тал-
данады. Бұл деңгейдің негізгі міндеті – әртүрлі 
дерек көздерінен алынған ақпаратты салыстыру, 
верификациялау және олардың өзара байланы-
сын анықтау.

Жасанды интеллект:
-	 деректерді салыстырады және  верифи-

кациялайды;
-	 ресурстардың жеткіліктілігін бағалайды;
-	 тәуекелдердің өңірлік деңгейдегі ықти-

мал әсерін анықтайды;
-	 дағдарыстық сценарийлерді модельдей-

ді;
-	 қажетті ресурстар мен ықтимал әрекет 

ету шараларын айқындауға ақпараттық қолдау 
көрсетеді.

Мысалы, отын қорының төмендеуі, өнді
рістік қуаттардың қысқаруы және логистикалық 
шектеулер бір уақытта орын алған жағдайда, 
жүйе олардың өңірдің энергетикалық қамтамасыз 
етілуіне ықтимал әсерін кешенді түрде бағалай 
алады.

Стратегиялық деңгей – республикалық бас
қару.

Үшінші деңгейде өңірлік және салалық 
деңгейлерде өңделген ақпарат республикалық 
ауқымда жинақталады. Бұл деңгейдің мақсаты – 
ҚР-ның энергетика саласындағы жұмылдыру 
дайындығының жалпы жай-күйін бағалау және 
стратегиялық басқарушылық шешімдерді қолдау.

Жасанды интеллект бұл деңгейде:
-	 орта және ұзақ мерзімді болжам жасай-

ды;
-	 жиынтық тәуекелдерді бағалайды;
-	 әртүрлі дағдарыстық сценарийлерді са-

лыстырады;
-	 энергетикалық ресурстар мен резерв-

тердің жеткіліктілігін бағалайды;
-	 басқарушылық шешімдердің ықтимал 

салдарын модельдейді.
Нәтижесінде уәкілетті органдарға энерге-

тика саласының жұмылдыру дайындығы туралы 
жиынтық аналитикалық ақпарат ұсынылады. Бұл 
ресурстарды қайта бөлу, резервтерді толықтыру, 

қосымша қуаттарды пайдалану немесе алдын 
алу шараларын қабылдау қажеттілігін бағалауға 
мүмкіндік береді.

Ұсынылып отырған модельдің негізгі ерек-
шелігі – үш деңгейдің дербес емес, бірыңғай циф-
рлық жүйе ретінде жұмыс істеуі.

Кесте 2. Үш деңгейлі цифрлық жүйе моделінің негізгі мақсаттары мен міндеттер 
Table 2. Core Goals and Objectives of the Three-Tier Digital System Model

Деңгей
Level

Дерек көзі
Source

ЖИ функциясы
AI Function

Негізгі нәтиже
Main Outcome

Операциялық
Operational

Энергетикалық объектілер
Energy facilities

Ауытқуларды анықтау, бастапқы 
болжам
Detection of deviations, initial forecasting

Объектінің ағымдағы жағдайы және 
тәуекелі
Current status and risks of the facility

Тактикалық
Tactical

Салалық және өңірлік деректер
Industry and regional data

Верификация, тәуекелдерді бағалау, 
сценарийлік талдау
Verification, risk assessment, scenario 
analysis

Өңірлік және салалық тәуекелдер
Regional and industry-specific risks

Стратегиялық
Strategic

Жиынтық республикалық деректер
Consolidated national data

Болжамдау, кешенді бағалау, 
шешімдерді қолдау
Forecasting, comprehensive 
assessment, decision-making support

Энергетика саласының жалпы 
тұрақтылығы
Overall resilience of the energy sector

Ақпараттық ағын «объект → өңір/сала → 
республика» бағыты бойынша қалыптасады. 
Ал басқарушылық шешімдер мен тиісті тапсырма-
лар «республика → өңір/сала → объект» бағыты 
бойынша жеткізіледі. Осылайша, модель кері бай-
ланысқа негізделген үздіксіз басқару циклін қалып-
тастырады. Үш деңгейлі цифрлық жүйенің құрамы-
на мынадай негізгі модульдерді енгізу ұсынылады:

-	 энергетикалық баланс және ресурстар 
мониторингі;

-	 жұмылдыру қорларын есепке алу;
-	 кадрлық және материалдық резервтерді 

мониторингтеу;
-	 тәуекелдерді ерте анықтау;
-	 сценарийлік және болжамдық талдау;
-	 дағдарыстық жағдайларды визуализа

циялау;
-	 басқарушылық шешімдерді қолдау;
-	 құлақтандыру;
-	 автоматтандырылған есептілік.
Жасанды интеллект бұл модульдерде де-

ректерді автоматты өңдеу, ауытқуларды анықтау, 
тәуекелдерді бағалау және болжам жасау құралы 
ретінде қолданылады. Бұл ретте соңғы басқа-
рушылық шешім уәкілетті тұлғада сақталады, ал 
ЖИ шешім қабылдау процесін ақпараттық-талда-
малық тұрғыдан қолдайды.

Ұсынылған модельді іске асыру үшін:
-	 энергетика саласының жұмылдыру дай-

ындығын мониторингтейтін бірыңғай цифрлық 
жүйе қалыптастыру;

-	 ведомствоаралық деректер алмасудың 
бірыңғай стандарттарын енгізу;

-	 энергетикалық объектілерден деректерді 
автоматты түрде жинау мүмкіндіктерін кеңейту;

-	 жұмылдыру ресурстарының бірыңғай 
цифрлық реестрін қалыптастыру;

-	 тәуекелдерді бағалау және сценарийлік 
болжау үшін ЖИ құралдарын енгізу;

-	 дағдарыстық кезеңде құлақтанырудың 
цифрлық жүйесін енгізу;

-	 ақпараттық қауіпсіздік пен деректерді 
қорғаудың көпдеңгейлі жүйесін қамтамасыз ету;

-	 ахуалдық-талдамалық орталықты ақпа-
ратты жинау және мониторингтеумен қатар, тал-
дау, болжау және басқарушылық шешімдерді 
қолдау функцияларын жүзеге асыратын цифрлық 
басқару орталығы ретінде дамыту ұсынылады.

Осылайша, үш деңгейлі ЖИ моделі энер-
гетика саласындағы жұмылдыру дайындығын 
мониторингтеудің объектілік, өңірлік-салалық 
және республикалық деңгейлерін біртұтас цифр-
лық контурға біріктіруге бағытталған. Модельдің 
ерекшелігі – әр деңгейде ЖИ-дің нақты басқа-
рушылық міндетке сәйкес қолданылуында: опе-
рациялық деңгейде – ерте анықтау, тактикалық 
деңгейде – тәуекелдерді бағалау және сценарий-
лік талдау, стратегиялық деңгейде – болжамдау 
және шешімдерді қолдау.

Ұсынылған тәсіл ақпаратты жинау мен өң-
деу уақытын қысқартуға, ведомствоаралық ақпа-
рат алмасуды жақсартуға, жұмылдыру ресурста-
рының жай-күйін жедел бағалауға және ықтимал 
дағдарыстық жағдайларға алдын ала ден қою 
мүмкіндігін арттыруға бағытталған. Осы тұрғыдан 
алғанда, үш деңгейлі модель ҚР-ның энергети-
ка саласында жұмылдыру дайындығын монито-
рингтеудің цифрлық жүйесін қалыптастырудың 
негізгі архитектуралық шешімі ретінде ұсыны
лады.

